
Хавтасны гэрэл зургийг: Н.Батсайхан

Монгол орны ойн сангийн газрыг ойгоор 
бүрхэгдсэн,  ойгоор бүрхэгдээгүй, ойн бус гэсэн 
3 бүлэгт ангилдаг.

Ойн сангийн ойгоор бүрхэгдсэн газарт байгалийн 
ой, бут сөөг, таримал ой орох ба 12552,9 мянган 
га, ойгоор бүрхэгдээгүй газарт байгалийн аясаар 
ойжиж байгаа газар, тармаг модод, зориудаар 
ойжуулсан газрууд, түймэр, хөнөөлт шавжид 
нэрвэгдсэн ой, мод бэлтгэсэн газар хамаарах ба 
5124,7 мянган га, ойн бус талбайд ойн цоорхой, 
цагаан энгэр, эвдрэлд орсон газар, намаг, тусгай 
зориулалтын зурвас, мод үржүүлгийн талбай 
зэрэг газрууд орох ба 914,8 мянган га талбайг тус 
тус эзэлнэ. 

Ойг бүрдүүлэгч зонхилогч зүйл нь шинэс бөгөөд  
энэ нь байгалийн ойн талбайн 63,1%, нийт 
нөөцийн 78,6%-ийг тус тус эзэлнэ.

6
Гэрэл зургийг: Н.Мөнхчулуун

 » 2011 оны төгсгөлд манай орны ойн сан 18592.4  
мянган га буюу нийт нутаг дэвсгэрийн 11.89 хувийг 
эзэлж байна. 

 » Монгол орны ойн сангийн талбайн 75,4 хувийг 
шилмүүст болон навчит ой, 24,6 хувийг заган ой 
эзэлнэ. 

 » Шилмүүст болон навчит ойн 99,7 хувь нь 14 аймаг, 
145 сумын нутаг дэвсгэрт тархсан нь эдгээр аймаг, 
сумдын нийт нутаг дэвсгэрийн 24 хувь буюу 14 
орчим сая га талбайг эзэлнэ. 

 » Энэхүү ой бүхий нутагт нийтдээ хагас сая орчим 
хүн ам, 154,000 айл өрх амьдардаг байна.   

Б
ид бүхний амьсгалдаг агаар хэд хэдэн төрлийн 
хийнээс бүрддэг. Хүн болон амьтан амьдрахад 
амин чухал хий нь хүчилтөрөгч байдаг. Харин 

ургамал ургахад нүүрсхүчлийн хий (СО2) хэрэгтэй 
байдаг. 

Гэтэл ойн нөөцийг доройтуулах аливаа үйлдэл, түймэрт 
автуулах, мөн ойг хавтгайруулан огтолж тариалангийн 
талбай юм уу, малын бэлчээр болгон ашиглахад 
хөрсний органик нүүрстөрөгч алдагдан агаартай 
исэлдэж агаар мандалд тархана. Шаталтат хөдөлгүүртэй 
аливаа тээврийн хэрэгсэл унах үед агаарт азотын ба 
нүүрсхүчлийн хийг их хэмжээгээр ялгаруулж байдаг. 
Олон төрлийн үйлдвэрлэлээр агаарт их хэмжээний 
нүүрсхүчийн хий ялгардаг.

Агаар мандалд олон төрлийн хий хуримтлагдсанаар 
нарны энергийг шингээн, хүлэмжийн гэж нэрлэгдэх 
нөлөөлөл үүсч дэлхийн дулаарал явагдах нөхцөл 
үүсдэг. Хөрсний органик нүүрстөрөгч алдагдан, бүхий 
л төрлийн таримал, ялангуяа манай орны хувьд 
бэлчээрийн ургамлын ургалт удааширч, цөлжих 
аюултай тулгарна. Цаашлаад доройтсон хөрсний 
ус шингээлт муудаж, богино хугацааны уруйн үер, 
хөрсний гулсалт зэрэг байгалийн аюултай үзэгдлийн 
эрсдэл үүсч байдаг.  

УУР АМЬСГАЛЫН 
ӨӨРЧЛӨЛТ БА ОЙ

Гэрэл зургийг: “ТХГН-ийн сүлжээг бэхжүүлэх нь” төслөөс 

8 9Гэрэл зургийг: WWF

Сүүлийн 150 жилийн хугацаанд хүн төрөлхтний дотоод 
шаталтын хөдөлгүүрт тээврийн хэрэгсэл ихээр ашиглах, 
хүлэмжийн хий ялгаруулдаг үйлдвэрлэл эрхэлж, ойг 
хавтгайруулан огтолж газрыг нь ашиглах зэрэг үйл 
ажиллагааны улмаас хүлэмжийн хийн ялгаралт байнга 
өсөн нэмэгдэж дэлхийн уур амьсгалын өөрчлөлтийг 
бий болгож байна.

Уур амьсгалын өөрчлөлт та бидний амьдрал, амьдрах 
орчинд нөлөөлж байгаа нь олон янзаар илрэх 
ажиглагдсаар байх боллоо. Жишээлбэл, уур амьсгалын 
тогтворгүй, хувьсамтгай байдал, хур тунадасны 
хуваарилалт урьдчилан хэлэх боломжгүйгээр 
өөрчлөгдөн, зарим орнуудын хүнсний үйлдвэрлэлд 
аюул учруулж байгаа бол далайн түвшин нэмэгдэж 
байгаа нь үерийн эрсдэлийг нэмэгдүүлж, далайн эрэг 
орчмын цэвэр усны нөөцийг бохирдуулах, хомсдуулах, 
агаарын хэм нэмэгдсэнээр ургамлын хортон шавжаар 
халдвар тархахад нөлөөлж байна.

6

Уур амьсгалын өөрчлөлттэй холбоотой олон улсын 
хамтын нийгэмлэгийн хариу үйлдэл бол 1992 онд 
уур амьсгалын тогтолцоонд аюул занал учруулахаас 
урьдчилан сэргийлэх, агаар мандал дахь хүлэмжийн 
хийн хуримтлалыг тогтворжуулах зорилготой  НҮБ-ын 
УУР АМЬСГАЛЫН ӨӨРЧЛӨЛТИЙН СУУРЬ КОНВЕНЦ-
ийг баталсан явдал билээ (НҮБ-ын УАӨСК, 1994).

Уур амьсгалын өөрчлөлтийн Засгийн газар хоорондын 
Зөвлөл (УАӨЗГХЗ, англиар IPCC гэж нэрлэдэг)-ийн 2004 
оны тайлангаас харахад хөгжиж буй орнуудад ойн 
хомсдол, доройтлоос шалтгаалан нэмэгдэх хүлэмжийн 
хийн хэмжээ дэлхий даяар хүний үйл ажиллагаанаас 
үүдэн ялгарч буй нийт хүлэмжийн хийн 17,4 %-ийг 
эзэлж байв (IPCC, 2007). 

Эх сурвалж: IPCC, 2004

Энэ шалтгаанаар НҮБ-ын УАӨСК-оос уур амьсгалын 
өөрчлөлтийг бууруулахад ОЙ нь агаар мандал дахь 
хүлэмжийн хийг шингээхэд чухал үүрэгтэй болохыг 
онцлон тэмдэглэсэн байдаг. 

Ой

Хог хаягдал 
болон бохир ус

Эрчим хүчний 
хангамж

Тээвэр

Орон сууц худалдаа, 
үйлчилгээ, нийт барилга

Аж үйлдвэр

ХАА

17%

3%

26%

13%

8%

19%

15%

Хүлэмжийн хийн ялгаралтад салбар бүрийн эзлэх хувь

REDD+ гэдэг нь Ойн хомсдол, доройтлоос үүдэлтэй 
хүлэмжийн хийн ялгарлыг бууруулах гэсэн утгатай 
англи үгсийн товчлол юм.

REDD+ ГЭЖ ЮУ ВЭ?
Дэлхийн бүхий л улс орнууд агаар мандал дахь 
хүлэмжийн хийн хэмжээг бууруулахын тулд тодорхой 
үйл ажиллагаануудыг хэрэгжүүлэх хэрэгтэй гэдэг дээр 
санал нэгтэй байдаг. Зарим улс орнуудад авто тээврийн 
хэрэгсэл болон үйлдвэрлэлийн нөлөөгөөр ялгарч 
буй нүүрсхүчлийн давхар ислийн хэмжээг бууруулах 
оролдлогуудыг хийсээр байна.

УУур амьсгалын өөрчлөлтийг бууруулах олон улсын 
санаачлагын нэг хэсэг нь НҮБ-ын УАӨСК-д нэгдэн 
орсон улс орнууд REDD+ механизмаар дамжуулан 
хүлэмжийн хийг бууруулах, нүүрстөрөгчийг 
шингээх, хадгалахын тулд бодлогын удирдамж, 
бодит урамшууллаар дамжуулан ойн салбарт үйл 
ажиллагаа эрхлэн явуулахад нь хөгжиж буй орнуудад 
дэмжлэг үзүүлэх явдал юм. REDD+ хөтөлбөр нь хөгжиж 
буй орнуудад дэлхийн дулаарлын сөрөг нөлөөллийг 
бууруулах, ойн нүүрстөрөгчийн шингээлтийг нэмэгдүүлэх 
үүднээс Конвенцийн Талуудыг1 урамшуулах зорилготой.

1Монгол улс НҮБ-ын УАӨСК-д 1992 онд нэгдэн орсон анхны 
улсуудын нэг билээ.

2005 онд НҮБ-ын УАӨСК-ийн Талуудын 11-р бага хурлаас 
дэлхий дахины хүлэмжийн хийг бууруулахад REDD+ 
шийдвэрлэх үүрэгтэйг хүлээн зөвшөөрсөн байдаг. REDD+ 
нь хөгжиж буй орнуудыг ойн хомсдол, доройтлын түвшинг 
бууруулж, нүүрстөрөгчийн хуримтлалыг нэмэгдүүлсэн 
хэмжээгээр  нь урамшуулал олгох олон улсын шинэ 
механизм юм. REDD+-ийн хүрээнд конвенцийн нэгдүгээр 
хавсралтад жагсаагдсан хөгжингүй орнууд энэхүү үйл 
ажиллагааг урамшуулахаар заасан байдаг. 

2010 оны 10-р сард Канкунд REDD+ хөтөлбөрийг НҮБ-
ын УАӨСК-ийн Талуудын 16-р Бага хуралд албан ёсоор 
танилцуулж “Хөгжиж буй орнуудад ойн хомсдол, 
доройтлоос үүдэн нэмэгдэх хүлэмжийн хийн 
ялгарлыг  бууруулахтай холбоотой асуудлаар 
бодлогын удирдамж, бодит урамшуулал, ойн 
тогтвортой менежментийн зарчмыг нэвтрүүлэх, 
ойн нүүрстөрөгчийн шингээлтийг нэмэгдүүлэх” 
шийдвэрийг баталсан. 

НҮБ-ын УАӨСК-ийн Талуудын 16-р Бага Хурлын 
шийдвэрийн 70-р догол мөрөнд: “Хөгжиж буй 
орнууд, тэдгээрийн чадамж, улс үндэстний нөхцөл 
байдалд нийцүүлэн ойн салбар дахь уур амьсгалын 
өөрчлөлтийг бууруулах ажилд хувь нэмрээ оруулах” 
үндсэн 5 үйл ажиллагааг тодорхойлсон байдаг.

2001
Цэвэр Хөгжлийн Механизмын хүрээнд 
“Ойн хомсдолоос сэргийлэх нь” төслүүдийг 
хүлээн зөвшөөрсөн.

Талуудын 7-р Бага хурал 

2003
Бразилийн Амазоны судалгааны 
хүрээлэнгээс “хүлэмжийн хийг бууруулахад 
нөхөн олговор олгох” үзэл баримтлалыг 
танилцуулсан.

Талуудын 9-р Бага хурал 

2005
Конвенцийн шинжлэх ухаан, технологийн 
зөвлөлөөс Коста Рика, Папау, Шинэ 
Гвиней улсууд  “Хөгжиж буй орнуудад 
ойн хомсдолоос үүдэлтэй хүлэмжийн 
хийг бууруулах”-тай холбоотой хэлэлцэх 
асуудал оруулахыг хүссэн. 

Талуудын 11-р Бага хурал 

2007
Балийн үйл ажиллагааны төлөвлөгөөнд 
REDD+ нь уур амьсгалын өөрчлөлтийг 
бууруулах чиглэлээр ирээдүйд байгуулах 
гэрээ хэлцлийн боломжит механизм 
гэдгийг хүлээн зөвшөөрсөн.

Талуудын 13-р Бага хурал 

2009
Копенгагений бага хурал REDD+-ийн 
аргазүйн асуудлаар шийдвэр гаргасан. 

Талуудын 15-р Бага хурал 

2010
Канкуны хэлэлцээрээр REDD+-ийн талаар 
чухал шийдвэрийг гаргаж, 5 үндсэн үйл 
ажиллагааг баталсан. 

Талуудын 16-р Бага хурал 

REDD+ ҮЙЛ АЖИЛЛАГААНЫ ХӨГЖИЛ

Ойн хомсдол гэдэг нь ойн сангийн газрыг өөр 
хэлбэрийн газар ашиглалтад шилжүүлэх явдал 
юм. Газар ашиглалтыг өөрчилсөнтэй холбоотой 
ойн хомсдол нь байгалийн ойн нөхөн ургалтын 
явцад нүүрсхүчлийн хийг шингээхэд саад болдог. 
Oйн хомсдолоос урьдчилан сэргийлэх нь REDD+ 
хөтөлбөрийн үндсэн зорилго болно.

1 ОЙН ХОМСДОЛООС ҮҮДЭЛТЭЙ ХҮЛЭМЖИЙН 
ХИЙН ЯЛГАРЛЫГ БУУРУУЛАХ  

Энэ нь ойн сан дахь нүүрстөрөгчийн шингээлт 
буурахтай холбогдох нэр томъёо юм. Ойд шингээгдэх 
нүүрстөрөгч нь ойн санг хадгалан үлдээхэд нэн чухал 
юм.   

2 ОЙН ДОРОЙТЛООС ҮҮДЭЛТЭЙ ХҮЛЭМЖИЙН 
ХИЙН ЯЛГАРЛЫГ БУУРУУЛАХ 

Ойн нүүрстөрөгчийн хуримтлалыг хадгалж хамгаалах 
нь ой мод агаар мандалд ялгарах нүүрсхүчлийн хийн 
эх үүсвэр болох эрсдэлийг бууруулах төдийгүй ойг 
хамгаалах урт хугацааны зорилго, төлөвлөлтийг бий 
болгоx үндэс болно.  

3 ОЙН НҮҮРСТӨРӨГЧИЙН ХУРИМТЛАЛЫГ 
ХАМГААЛАХ

Энэ нь байгалийн хэвийн ургалт болон сүүлийн 
үед өсөн нэмэгдэж буй мод бэлтгэлийн хэмжээтэй 
холбогдох менежментийн асуудал болно.  
Ихэвчлэн Ойн тогтвортой менежмент (ОТМ) болон 
нөхөрлөлийн хамтын оролцооны ойн менежмент 
(ХОМ)-ийн ойлголттой холбогдоно.

4 ОЙН ТОГТВОРТОЙ МЕНЕЖМЕНТ

Ойн нүүрстөрөгчийн хуримтлалыг нэмэгдүүлэх нь 
1. Ойгүй газрыг ойн сан болгох (ойжуулах г.м.), 
2. Ойт талбай нь хэвээрээ байгаа ойн санд 
нүүрстөрөгчийн шингээлтийг нэмэгдүүлэх зэрэгт 
хамрагдана.

5 ОЙН НҮҮРСТӨРӨГЧИЙН 
ХУРИМТЛАЛЫГ НЭМЭГДҮҮЛЭХ 

REDD+-ИЙН 5 ҮЙЛ АЖИЛЛАГАА

10

Гэрэл зургийг: news.mn сайтаас

Гэрэл зургийг: news.mn сайтаас

Гэрэл зургийг: inet.mn сайтаас

1-Р ҮЕ ШАТ:  “Үндэсний стратеги, эсвэл үйл  
ажиллагааны төлөвлөгөө, бодлого, арга 
хэмжээ, чадамжийг бий болгох”. Энэ нь 
чадавхи бэхжүүлэх, хөгжүүлэх, мэдээлэл 
сурталчилгааг өргөжүүлэх, хэрэгжүүлэх  
төлөвлөгөө, мөн түүнчлэн техникийн 
чадавхийг системтэй хэрэгжүүлж 
хөгжүүлэхэд шаардагдах алхмуудыг 
тодорхойлсон бичиг баримтыг бэлтгэхэд 
гол анхаарлаа хандуулна. 

2-Р ҮЕ ШАТ:  “Цаашид чадавхи бэхжүүлэх, технологи 
боловсруулах, дамжуулах, үр дүнд 
суурилсан үйл ажиллагаа бүхий үйл 
ажиллагааны төлөвлөгөө, үндэсний 
бодлого, арга хэмжээ, үндэсний стратегийг 
хэрэгжүүлэх”. Энэ нь арга зүй, тогтолцоог 
тодорхойлох үйл ажиллагааны үр дүнг 
ашиглаж, үндэсний REDD+ хөтөлбөрийн 
бодлого, арга хэмжээ, үндэсний стратеги 
боловсруулж, туршилтыг боловсронгуй  
болгох үе шат юм.

3-Р ҮЕ ШАТ:  “REDD+ хөтөлбөрийн бүх үйл ажиллагааг 
бүхэлд нь үр дүнд суурилсан Хэмжих, 
Тайлагнах, Баталгаажуулах зарчмын дагуу 
үнэлэх”.  Үндэсний  REDD+ хөтөлбөрийн 
бодлого, арга хэмжээг улс орон даяар 
хэрэгжүүлнэ. 

ХӨТӨЛБӨРИЙН 3 ҮЕ ШАТ

НҮБ-ын УАӨСК-ийн Талуудын 16-р Бага хурлаас REDD+ 
хөтөлбөрийг хөгжиж буй орнууд хэрэгжүүлэх явцдаа 
суралцах зарчмыг ашиглаж, 3 үе шаттайгаар, тус 
бүрт нь авч хэрэгжүүлэх арга хэмжээ, үйл  ажиллагааг 
тодорхойлсон байдаг. Үүнд:   

UN-REDD ХӨТӨЛБӨР
2008 оноос НҮБ-ын Хөгжлийн Хөтөлбөр (НҮБХХ), 

Хүнс, Хөдөө Аж Ахуйн Байгууллага (ХХААБ), Байгаль 
Орчны Хөтөлбөр (НҮББОХ)-ийн хамтарсан UN-REDD 
хөтөлбөр хөгжиж буй орнуудыг REDD+-д бэлтгэхэд нь 
туслахаар хэрэгжиж эхлээд байна.

12

UN-REDD Хөтөлбөрийн хүрээнд өнөөгийн байдлаар 
Африк, Ази-Номхон далай, Латин Америк, Карибын 
тэнгисийн 46 орoн хамрагдах дэмжлэг авч байна.
UN-REDD Хөтөлбөрийн Бодлогын Хороо 16 орны 
Үндэсний Хөтөлбөрийг хэрэгжүүлэхэд зориулан нийт 
67.3 сая ам. долларын санхүүжилт батлаад байна. Энэ 
санхүүжилтээр тухайн улс орнуудын REDD+ бэлэн 
байдалд бэлтгэх Үндэсний Стратегийг боловсруулж, 
хэрэгжүүлэх үйл ажиллагааг дэмжих юм.

UN-REDD ХӨТӨЛБӨР 
МОНГОЛ ОРОНД

REDD+-ийн хүрээнд манай орны хувьд ойгоо 
хамгаалж, ойн чанарыг сайжруулахаар ажиллаж, 
хүлэмжийн хийг бууруулсан үр дүнгээ баталгаажуулсан 
иргэд, байгууллага, ойн нөхөрлөлүүд урамшуулал авах 
боломжтой болох юм.

14

Үндэсний хөтөлбөртөө 
санхүүжилт авсан орнууд
Бусад түнш орнууд

UN-REDD Хөтөлбөрийн цар хүрээ 

Монгол орон ойн нөөцөөр хязгаарлагдмал гэж 
ойлгогддог ч, ойн сангийн хэмжээ Камбож (10 
сая га), Вьетнам (13 сая га) зэрэг орнуудынхтай 
ойролцоо байдаг. Түүнчлэн нүүрстөрөгчийг 
газрын доорх массдаа ихээр шингээж, агаарт 
ялгарах хэмжээг бууруулдаг шилмүүст ой 
зонхилсон манай орны хувьд хүлэмжийн 
хийг бууруулахын тулд ойг хамгаалах, нөхөн 
ойжуулалт, ойжуулалт хийх нь маш их үр дүнтэй 
арга хэмжээ болно гэж үндэсний төдийгүй олон 
улсын мэргэжилтнүүд үздэг.

Олон улсын хамтын нийгэмлэгээс энэхүү үйл 
ажиллагаанд Монгол улсад санхүүжилт олгон 
тусалж байгаа нь хүлэмжийн хийг бууруулахад, 
цаашлаад Мянганы Хөгжлийн Зорилт болон 
Монгол улсын Засгийн газрын мөрийн хөтөлбөрт 
тусгагдсан ногоон хөгжлийн зорилгыг хангахад 
үнэтэй хувь нэмэр оруулах юм.

15



2011 ОН

• 6-р сард UN-REDD хөтөлбөрийн түнш орон болсон

• Монгол орны Үндэсний REDD+-д бэлтгэх 
төлөвлөгөөг боловсруулах ажлын хэсгийг 
байгуулах тухай сайдын тушаал гарч боловсруулах 
ажил эхэлсэн

• Монгол орны Үндэсний REDD+ бэлэн байдалд 
бэлтгэх төлөвлөгөөг боловсруулах ажил эхэлсэн 

• Сэлэнгэ аймагт бүсчилсэн хэлэлцүүлэг зохион 
байгуулав

2012 ОН

• Үндэсний REDD+-д бэлтгэх төлөвлөгөөний эхний 
хувилбар бэлтгэгдэж, тусгагдсан үйл ажиллагааг 
баталгаажуулах Үндэсний анхдугаар семинарыг 
зохион байгуулав

• Хөвсгөл аймагт бүсчилсэн хэлэлцүүлэг зохион 
байгуулав

•  Ойн газар (хуучин нэрээр) Парагвайд болсон UN-
REDD Хөтөлбөрийн Бодлогын Хорооны хуралд 
ажлын явцын талаар илтгэл тавив

• Хэмжилт, тайлагналт, баталгаажуулалт, Засаглалын 
салбарт ХХААБ, НҮБХХ-өөс UN-REDD хөтөлбөрөөс 
жижиг төслийг батлуулан хэрэгжүүлж эхэлсэн

• Үндэсний REDD+-д бэлтгэх төлөвлөгөөг Монгол 
улсын Засгийн газрын шинэ бүтэцтэй холбоотойгоор 
өөрчлөн шинэ Засгийн газрын UN-REDD хариуцагч 
томилогдсон

UN-REDD ХӨТӨЛБӨРИЙН ЯВЦ

16

2013 ОН

• REDD+ төлөвлөгөөг Ногоон Хөгжлийн стратегитай 
уялдуулан дахин шинэчилж байна

• “Ойн салбарын үнэ цэнэ, ойн салбарын 
санхүүжилтийн урсгал” үнэлгээ хийж тайланг 
холбогдох талуудад танилцуулж, хэлэлцүүлсэн 

• Хэмжилт, тайлагналт, баталгаажуулалт (ХТБ)-ын 
үйл ажиллагааны төлөвлөгөөг жижиг төслийн 
хүрээнд боловсруулсан

• Монгол орны ойн үндэсний тооллогын бэлтгэл 
ажлын хүрээнд НҮБ-ийн ХХААБ-ын боловсруулсан 
программ хангамжийг ашиглан Монгол орны 
газар ашиглалт, газар ашиглалтын өөрчлөлт, 
ойн үнэлгээг боловсруулах сургалтыг зохион 
байгуулж, Монгол орны нийт нутаг дэвсгэрийг 
хамарсан үнэлгээг хийж байна.

• REDD+-д бэлтгэх үйл ажиллагааг урт хугацааны 
туршид, амжилттай хэрэгжүүлэхэд институцийн 
чадавхи, нөөц хангалттай байгаа эсэх, ойн 
тогтвортой менежмент дэх байгаль орчны 
салбарын болон салбар хоорондын уялдаа холбоо 
аль түвшинд байгаа, ойн салбарын санхүүжилтийг 
төлөвлөх, урамшуулах механизм, оролцогч 
талуудын оролцооны түвшнийг тодорхойлох 
судалгаа хийв.

Гэрэл зургийг: Д.Ариунболд



МОНГОЛ ОРНЫ ҮНДЭСНИЙ 
REDD+ БЭЛЭН БАЙДАЛД БЭЛТГЭХ 
ТӨЛӨВЛӨГӨӨ 

Монгол улсын Үндэсний REDD+-д  бэлтгэх Төлөвлөгөөг 
Монгол улсын Байгаль Орчин, Аялал Жуулчлалын 
(хуучнаар) Сайдын 2011 оны 10-р сарын 04-ны өдрийн 
A-336 тоот тушаалаар байгуулагдсан ажлын хэсгийн 19 
гишүүний оролцоо, Японы Засгийн газрын санхүүгийн 
дэмжлэг, НҮБХХ, ХХААБ-ын техникийн туслалцаагаар 
боловсруулсан юм. Уг төлөвлөгөө нь үндсэн 4 
бүрэлдхүүн хэсэгтэй. Үүнд: 

Зохицуулалт (энэ хэсэгт REDD+ үйл ажиллагааг 
хэн удирдан зохицуулах, мөн оролцогч талууд 
хэрхэн хувь нэмрээ оруулах талаар тусгагдсан); 

1

Үндэсний REDD+ стратегийг бэлтгэх (энэ хэсэгт 
ойн хомсдол, доройтлыг бууруулахын тулд 
бодлогын баримт бичгийг батлах, мөн байгаль 
орчны болон нийгмийн сөрөг нөлөөллөөс 
сэргийлэх зэрэг асуудлууд тусгагдсан);

2

Хүлэмжийн хийн ялгарлын хяналтын түвшин/
хяналтын түвшин (ХХЯХТ/ХТ)-г тогтоох 
(энэ хэсэгт ойн хүлэмжийн хийн ялгарлын 
хяналтын түвшин/хяналтын түвшний жишиг 
үзүүлэлтийг хэрхэн тогтоох болон эдгээртэй 
холбоотой үйл ажиллагааг тусгасан);

3

Хэмжилт, тайлагналт, баталгаажуулалт 
(ХТБ)-ын системийг бий болгох (энэ 
хэсэгт хүлэмжийн хийн бууралтыг олон 
улсын хамтын нийгэмлэгт хэрхэн хэмжиж, 
тайлагнаж, баталгаажуулахтай холбоотой 
үйл ажиллагаанууд тусгагдсан). 

4

Гэрэл зургийг: Б.Бүнчингив

Гэрэл зургийг: П.Жаргалсайхан

Гэрэл зургийг: Б.Баяр

Гэрэл зургийг: Б.Бүнчингив



МОНГОЛ УЛСЫН ОЙН САЛБАРЫН 
САНХҮҮГИЙН УРСГАЛ, ЭДИЙН ЗАСГИЙН 
ҮНЭ ЦЭНЭ, ҮНЭЛЭМЖ

Үндэсний REDD+-д бэлтгэх төлөвлөгөөний 
Нэгдүгээр бүрэлдэхүүн хэсгийн хүрээнд 2013 оны эхний 
хагаст “Монгол улсын ойн салбарын санхүүгийн урсгал 
болон эдийн засгийн үнэ цэнэ, үнэлэмж” судалгааг 
Монгол орны шилмүүст болон навчит ойн сан бүхий 14 
аймаг, 145 сумдын нутаг дэвсгэрийг хамруулан хийлээ. 

Монгол орны ойн салбар нь байгаль орчны 
бусад салбаруудтай харьцуулахад Ногоон хөгжлийн 
стратегийг хэрэгжүүлэхэд төдийгүй ДНБ-д оруулах 
хувь нэмэр төдийлөн өндөр биш, мэтээр олон нийтэд 
ойлгогддог. Иймээс ойн салбарын экологийн үнэ цэнэ 
болон нийгэм, эдийн засагт оруулж буй хувь нэмрийг 
олон нийт болон шийдвэр гаргагчдад үнэн зөвөөр 
ойлгуулах зорилгоор дээр дурдсан үнэлгээг хийсэн юм. 

Монгол орны ойн салбараас ашиг олж буй үндсэн 
салбаруудын үнэ цэнийг тодорхойллоо. Үүнд:

ХЭРЭГЛЭЭНИЙ 
БОЛОН ТҮЛЭЭНИЙ 
МОД БЭЛТГЭЛ

197.10 ТЭРБУМ ₮

Өнөөгийн нөхцөлд хэрэглээний болон 
түлшний модны жилийн дундаж 
борлуулалт 200 орчим тэрбум төгрөг 
бөгөөд үйлдвэрлэл эрхлэгчдийн үйл 
ажиллагааны ашиг нь 66 тэрбум төгрөг 
болно. Энэхүү дүнгийн талаас илүү хувь нь 
тусгай зөвшөөрөлгүй огтолсон модноос 
орж ирдэг байна. 

ОЙН ДАГАЛТ 
БАЯЛАГ БА 
АН АГНУУР 

17.92 ТЭРБУМ ₮

• Ойн дагалт баялгаас жилд дунджаар 
16,5 тэрбум төгрөгийн ашиг олдог бөгөөд 
ой бүхий сумдад аж төрдөг хөдөөгийн хүн 
амын тал гаруй хувь нь үүнийг хүртдэгАшиг 
орлогын 90 гаруй хувь нь зөвшөөрөлгүйгээр 
огтолсон модонд хамрагдах ба үүний 
дөрөвний гурав нь өрхийн хэрэглээний 
бүтээгдэхүүн болж үлддэг.
• Ой модонд тусгай зөвшөөрөлтэйгээр 
хийсэн ан агнуурын бүтээгдэхүүнээс олох 
ашиг орон нутагт худалдаалагдсан 
тохиолдолд 91 сая төгрөг, сонирхлын 
журмаар ан агнуур хийсэн тохиолдолд 2,7 
тэрбум төгрөг болж хэлбэлздэг байна. 

БЭЛЧЭЭР
34.36 ТЭРБУМ ₮ Ой бүхий нутаг нь голдуу хүйтний улиралд 

бэлчээрийн зориулалтаар ашигладдаг 
бөгөөд малчдын нийт ашиг орлогод 34,5 
тэрбум төгрөгийн хувь нэмэр оруулдаг. Энэ 
нь ой бүхий сумдын мал аж ахуйгаас олох 
ашиг орлогын 5 хүртэлх хувийг эзэлдэг.

Ойгоос орох орлогын хувь хэмжээ, салбараар

Гуалин ба 
түлээний мод

Ойн дагалдах баялаг 
ба ан агнуур 4%Бэлчээр

Аялал 
жуулчлал 10%

Нүүрс 
хүчил 18%

Ус хагалбар 6%

Улсад орох орлого

4%8%

10%
18%

6%
8%

46
%

АЯЛАЛ ЖУУЛЧЛАЛ 
41.04 ТЭРБУМ ₮

Ой бүхий газрын аялал жуулчлал нь 22,7 
тэрбум төгрөгийн ашиг олдог бол 6000 
хүртэлх тооны ажлын байр, 18,31 тэрбум 
төгрөгийн цалингийн орлого бий болгож, 
ДНБ-д 55,26 тэрбум төгрөгийн хувь 
нэмрийг оруулдаг. 

НҮҮРСТӨРӨГЧИЙН 
ХИЙ

77.29 ТЭРБУМ ₮
Монгол орны ойн сан нь жилдээ 77,29 тэрбум 
төгрөгийн өртөг бүхий нүүрстөрөгчийг 
шингээдэг. 

УС ХАГАЛБАР
27.23 ТЭРБУМ ₮ Улаанбаатар хотын оршин суугчдыг цэвэр 

усаар хангадаг Туул голын сав газрын эхэд 
байрлах ой модны усны ундрагыг хамгаалах 
жилийн экосистемийн үйлчилгээ нь 
дангаараа 27,2 тэрбум төгрөгтэй тэнцэнэ.

ТӨСВИЙН ОРЛОГО
36.60 ТЭРБУМ ₮ Монгол улсын Засгийн газар ойн салбарт 

үйлдвэрлэл эрхэлдэг аж ахуйн компаниудаас 
авах  татварыг эс тооцвол ой модны 
үйлдвэрлэл болон аялал жуулчлал зэрэг 
ой модны ашиглалтаас 36 гаруй тэрбум 
төгрөгийн ашиг орлого олдог байна. Энэ нь 
Монгол орны ойн сангийн нэг га тутмаас 
жилд дунджаар 3600 төгрөг олж байна гэсэн 
үг юм.    

Судалгаагаар ойн салбарын цэвэр үнэ цэнэ нь 395 
орчим тэрбум төгрөг буюу 284 сая ам доллар болж 
байгаа нь Монгол орны ойн сангийн нэг га тус 
бүрийн үнэ цэнэ жилд дунджаар 40,000 төгрөг буюу 
28 ам доллартай тэнцдэг гэсэн үг юм.

Орон нутагт амьдарч буй өрхүүдийн түлшний модны 
болон ойн дагалт баялгийн ашиглалт, ойн бэлчээрийг 
ашиглах замаар ой модноос олох нэмүү өртөг нь нэг хүнд 
ноогдох ДНБ-ний 12,5 гаруй хувьтай тэнцэж байгаа юм. 

Ойн салбараас олох жилийн oрлого нь ДНБ-ий 3,1 
орчим хувьтай тэнцдэг бөгөөд үүнээс олох улсын 
төсвийн орлого нь бүх татварын орлогын 1,4 орчим 
хувьтай тэнцдэг байна.

Монгол улсын Засгийн газар ойн салбарт жилд 12,5 
тэрбум төгрөг буюу 9 сая ам долларын санхүүжилт 
оруулдаг. Энэ нь улсаас жилдээ ойн сангийн км2 талбайд 
90 ам долларын санхүүжилт хийдэг гэсэн үг юм.

Улсаас ойн салбарт оруулж буй хөрөнгө нь хэрэглээний 
ба түлшний мод бэлтгэл, дагалдах баялгийн ашиглалтаас 
олох ашиг орлогоос даруй гурав дахин өндөр байдаг. 

Ойн салбарт оруулж буй улсын санхүүжилт тогтвортой 
өсч байгаа төдийгүй 2008-2012 онуудад хоёр дахин өссөн. 

Гэвч байгаль орчны салбарын нийт төсөвт ойн салбар 
2008 онд гуравны нэгийг эзэлж байсан бол 2012 онд 
тавны нэг болж буурсан үзүүлэлттэй байна.

Ойн салбарт оруулж буй санхүүжилтийн 10 
хүрэхгүй хувийг байгууллагын урсгал зардал эзэлдэг 
бөгөөд түүнээс дийлэнх хувь нь ажилчдын цалинд 
зарцуулагддаг байна. 

Төсвийн 90 гаруй хувь нь ойн менежментийн үйл 
ажиллагааг, тухайлбал, бэлчээрийн хяналт зохицуулалт, 
галын менежмент, ойн арчилгаа, цэвэрлэгээ, хууль 
сахиулах, ойжуулалт, нөхөн сэргээлт, ой зохион 
байгуулалт, үрийн үржүүлэг болон ойн нөхөрлөлүүдэд 
дэмжлэг туслалцаа үзүүлэх зэрэгт зарцуулагддаг. 

Ойн салбарын санхүүжилтэнд олон улсын хандивлагч 
байгууллагуудаас үзүүлж буй дэмжлэг чухал байр 
суурийг эзлэх бөгөөд жилд дунджаар 2 тэрбум төгрөг 
буюу 1,5 сая ам долларын туслалцаа үзүүлдэг байна. 
Энэ нь км2 талбайд 21000 төгрөг буюу 15 ам долларын 
санхүүжилтийг жил болгон олгодог гэсэн үг юм. 

Бэлчээрийн хяналт зохицуулалт
Галын менежмент
Ойн арчилгаа, цэвэрлэгээ
Хууль журам сахиулах
Ойжуулалт, нөхөн сэргээлт
Ой зохион байгуулалт
Үр бэлтгэл
Ойн нөхөрлөлүүдэд дэмжлэг 
туслалцаа үзүүлэх

Урсгал зардал, цалин

Ойн салбар нь 1990-ээс 2010 оны хооронд үзүүлсэн 
хоёр болон олон талт хөгжлийн туслалцаанд 0,1 хувийг 
эзэлж байгаа бөгөөд байгаль орчинд оруулж буй 
санхүүжилтийн ердөө 3 хувийг эзэлж байна. 

Ойн тогтвортой менежментийн санхүүжилтыг     
сайжруулах зөвлөмж:

I. Салбарын нэгдмэл бодлогыг бэхжүүлэх

8. Ойн салбарын өртөг, төлбөрийг зардлын нормтой 
уялдуулах;

9. Ойн салбарт шаардагдах хөрөнгө оруулалт, 
санхүүжилтийг нэмэгдүүлэн тодорхой хэм хэмжээг 
тогтоох; 

10. Санхүү болон менежментийн төлөвлөлтийг 
уялдуулах.

II. Тогтвортой ойн менежментийн 
зах зээлийг хөгжүүлэх, сайжруулах

III. Хувийн хөрөнгө оруулалтыг   
      урамшуулах

IV. Санхүүгийн удирдлагыг бэхжүүлэх

1. Бусад салбарт зарцуулж буй хөрөнгө оруулалтад 
ойн салбарыг хамруулах;

2. Ойн менежментийн төсөвт салбарын үр ашгийг 
тусгаж нэгтгэх; 

3. Ойн экосистемийг ашигласны төлбөрийг тогтоох;

4. Ойн биологийн олон янз байдлын нөхөн төлбөрийг 
санхүүгийн зохицуулалтад тусгаж, уялдуулах;

5. Ой модны нэмүү өртөг бүхий бүтээгдэхүүн, 
үйлдвэрлэлийг нэмэгдүүлэх;

6. ОТМ-г хэрэгжүүлэхэд шаардагдах зээл тусламж, 
хөрөнгө оруулалтыг дайчлах;

7. ОТМ-г хэрэгжүүлэх урамшууллын тогтолцоог бий 
болгох;

27



Үндэсний REDD+-д бэлтгэх төлөвлөгөөний 
Дөрөвдүгээр бүрэлдхүүн хэсгийн хүрээнд Монгол орны 
Үндэсний ойн мониторингийн системийг бүрдүүлэх 
үйл ажиллагааны төлөвлөгөөг боловсруулсан.  

Мөн Монгол орны ойн үндэсний тооллогын бэлтгэл 
ажлын хүрээнд 2013 оны 6-р сард Уур амьсгалын 
өөрчлөлтийн асуудлаарх Засгийн газар хоорондын 
Зөвлөх комисс (IPCC)-ын боловсруулан баталсан 
аргачлалын дагуу НҮБ-ийн ХХААБ-ын боловсруулсан 
программ хангамжийг ашиглан Монгол орны 
газар ашиглалт, газар ашиглалтын өөрчлөлтийн 
үнэлгээг боловсруулах сургалтыг ойн болон 
газарзүйн мэдээллийн систем, зайнаас тандан судлах 
мэргэжилтнүүдийн дунд амжилттай зохион байгууллаа. 

Сургалтын үр дүнд тухайн программ хангамжийг 
Монгол орны нөхцөлд тохируулан сайжруулж, Монгол 
орны хэмжээг хамарсан үнэлгээг хийж байна. 

МОНГОЛ УЛСЫН ГАЗАР АШИГЛАЛТ, 
ГАЗАР АШИГЛАЛТЫН ӨӨРЧЛӨЛТ, ОЙН 
ҮНЭЛГЭЭ

САНХҮҮЖИЛТИЙН ТӨЛӨВ БАЙДАЛ

Үндэсний REDD+-д бэлтгэх төлөвлөгөөг хэрэгжүүлэх 
санхүүжилтийг олохоор талууд идэвхтэй ажилласны 
дүнд өнөөгийн байдлаар UN-REDD Хөтөлбөрийн 
хүрээнд НҮБХХ, ХХААБ-аас жижиг төслийг батлуулан 
REDD+ төлөвлөгөөний бэлтгэл болох эн тэргүүний 
зарим үйл ажиллагааг хэрэгжүүлж эхлээд байна. 2014 
онд UN-REDD Хөтөлбөрийн хүрээнд урт хугацааны 
санхүүгийн дэмжлэгийг авах боломж бүрдэнэ.

•  Ойн салбар нь хөрөнгө оруулалт өндөр үр ашигтай 
байх салбар болох ба хөрөнгө оруулж буй 1 төгрөг 
тутам нь эдийн засагт 30 төгрөг, улсын төсөвт 3 төгрөг 
бий болгоход тусалж байна. 

•   Ойн салбарын бүтээгдэхүүн ба үйлчилгээнээс хөдөө 
аж ахуй, хөнгөн үйлдвэр, аялал жуулчлал, эрчим хүч, 
ус, уур амьсгал ба гамшгийн эрсдэлийг бууруулах, г.м. 
бусад салбарууд шууд ба шууд бус байдлаар ашиг 
хүртэж байдаг.  

• Ойн салбарын төсөв нь өргөн цар хүрээг хамарсан 
Ойн Тогтвортой Менежмент болон ойн салбарт 
тавьсан нийгэм, эдийн засгийн хөгжлийн тодорхой 
зорилтуудад бус, харин мод, модон бүтээгдэхүүний 
үйлдвэрлэл болон ойг хадгалж хамгаалах цөөн тооны 
уламжлалт арга барилд голчлон анхаарч байна. 
Ингэснээр ойн салбарт оруулж буй хөрөнгө оруулалт 
болон тус салбарын үйлдвэрлэлээс олох ашиг хоёрын 
хооронд томоохон зааг үүсээд байна.

• Ойн салбарын санхүүжилтийг үр ашигтай болгож, 
өртгийг нэмэгдүүлэхэд тохиолдож буй хүндрэлүүдийг 
дараах байдлаар тодорхойлов:

 ◦ Хөрөнгө оруулалт харьцангуй бага 

 ◦ Ой мод ашиглагч нь төлөх болон зардлыг 
нөхөн олох эрх  зүйл орчин боловсронгуй бус

 ◦ Үнэ бa өртгийг үр ашиггүй хэлбэрээр тогтоодог

 ◦ Ойн тогтвортой үйл ажиллагаанд оруулж 
буй хөрөнгө оруулалт болон оролцож буй 
хүмүүсийг урамшуулах санхүүгийн болон 
эдийн засгийн тогтолцоо байхгүй

 ◦ Санхүүгийн төлөвлөлт болон үйл ажиллагаа 
явуулах бодит хэрэгцээ, шаардлагын хооронд 
уялдаа холбоо байхгүй гэх мэт болно.

 ◦ холбоо байхгүй гэх мэт болно.

Судалгааны ажлын гол дүгнэлтүүд:

Empowered lives.
Resilient nations.

 

 
 

 
 

НҮБХХ-ийн Монгол дахь суурин 

